
 যখন কোন সাঙ্কেতিক অক্ষরের পরে কোন একটী কোটের নম্বর দেওয়া যাইবে তখন বুঝিতে হইবে যে, ঐ গুটি ঐ ঘরে বসিবে অথবা ঐ ঘরে চালিতে হইবে। যথা স্থাপনাধ্যায়ের ১ম, প্রশ্নে লাল রা ৬৩। নৌ ৬২, ২৯। অর্থাৎ লাল পক্ষের রাজা ৬৩ ঘরে ও নৌকা দুখানা ৬২ ও ২৯ ঘরে আছে। সেই রূপ উত্তরাধ্যায়ের ১ম, উত্তরের লাল নৌ ৬। কাল রা ১৫ লেখা আছে। তাহাতে বুঝিতে হইবে যে, লাল পক্ষ প্রথমে আপন নৌকা ৬ ঘরে চালিল পরে কাল পক্ষ তাহার রাজা ১৫ ঘরে চালিল ইত্যাদি। এক পক্ষের দুই গুটি প্রায়ই এক ঘরে যাইতে পারে না যথা পূর্ব্বোক্ত উদাহরণে নৌ ৬ বলিলে যে নৌকা ৬২ ঘরে আছে সেই কেবল ৬ ঘরে যাইতে পারে। কিন্তু আর এক খানা নৌকা যদি ২ ঘরে থাকিত তরে সেখানে দুই নৌকাই এক ঘরে যাইতে পারিত। সুতরাং সেরূপ স্থলে যে ঘরের নৌকা চালিতে হইবে তাহার উল্লেখ করা উচিত। সেরূপ স্থল হইলে ৬২ নৌ ৬ এইরূপ লেখা যাইবে।

 এক পক্ষের কোন গুটি যে ঘরে কাছে অন্য পক্ষের একটী গুটি সেখানে চালিতে বলিলে, পূর্ব্ব লিখিত গুটিকে মারিয়া বসিতে হইবে এই রূপ বুঝিয়া লইতে হইবে। যথা ঐ প্রথম উত্তরে লাল গ ২৪। পরে কাল রা ২৪। অর্থাৎ লাল গজকে কাল রাজা মারিয়া নিজে সেখানে বসিল। যে চাল দিলে বিপক্ষ রাজাতে কিস্তি পড়ে সে চালের শেষে কিং লেখা থাকিবে যথা ১ম উত্তরে নৌ ৬ কিং অর্থাৎ লাল নৌকা ৬ ঘরে চালিয়া কাল রাজাকে কিস্তি দিল। যে চাল দিলে উঠ্সা কিস্তি পড়ে সে চা-

		 এই পাতা শেষ সম্পাদিত হয়েছে ১৩:৫৩টার সময়, ১৭ এপ্রিল ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

